
Dastur 5A111601- Ijtimoiy-gumanitar fanlarni o‘qitish metodikasi (ma’naviyat asoslari) mutaxassisligidan magistraturaga kiruvchilar uchun 5111600-Milliy g‘oya, ma’naviyat asoslari va huquq ta’limi yo‘nalishining o‘quv rejasidagi asosiy fanlar asosida tuzilgan. 

Kirish
O‘zbekiston Respublikasi Prezidentining 2017 yil 5 maydagi PQ-2956-sonli “2017/2018 o‘quv yilida O‘zbekiston Respublikasining oliy ta’lim muassasalariga o‘qishga qabul qilish to‘g‘risida”gi qarori, O‘zbekiston Respublikasi Prezidentining 2017 yil 20 apreldagi PQ-2909-sonli “Oliy ta’lim tizimini yanada rivojlantirish chora-tadbirlari to‘g‘risida”gi qarori, O‘zbekiston Respublikasi birinchi Prezidenti I.A.Karimovning O‘zbekiston Respublikasi Oliy Majlisi Qonunchilik palatasi va Senatining 2010 yil 27 yanvar kuni bo‘lib o‘tgan qo‘shma majlisidagi “Mamlakatni modernizatsiya qilish va kuchli fuqarolik jamiyati barpo etish - ustuvor maqsadimizdir” mavzusidagi ma’ruzasi mazmun-mohiyati va “Ta’lim to‘g‘risida”gi Qonun xamda "Kadrlar tayyorlash milliy dasturi” asosida zamonaviy va kasbiy bilimlarni chuqur egallagan, jismonan baquvvat, aqlan yetuk, o‘z kasbining ustasi bo‘lgan raqobatbardosh mutaxassis kadrlar tayyorlash va bu kadrlar bilan mamlakatimizda olib borilayotgan bozor iktisodiyotiga asoslangan demokratik davlat va jamiyat qurilishi jarayonini jadallashtirish, davlatimizni rivojlangan davlatlar qatorida munosib o‘rin egallashini ta’minlash, Vatan istiqboli va mamlakat kelajagi, yo‘lida fidokorona mehnat qiluvchi barkamol avlodni tarbiyalash va voyaga yetkazish vazifalarini qo‘yadi.

Shu maqsad yo‘lida respublikamiz Prezidenti tomonidan hozirda ta’limni modernizatsiyalashga, zamon talablaridan kelib chiqqan holda islohotlarni olib borishga katta ahamiyat berilmoqda.

O‘zbekiston Respublikasi birinchi Prezidentining 2012 yil 24 iyuldagi PF- 4456-sonli “Oliy malakali ilmiy va ilmiy-pedagogik kadrlar tayyorlash va attestatsiyadan o‘tkazish tizimini yanada takomillashtirish to‘g‘risida”gi Farmoniga, shuningdek, O‘zbekiston Respublikasi Vazirlar Mahkamasining 2001 yil 16 avgustdagi 343-sonli ”Oliy ta’limning davlat ta’lim standartlarini tasdiqlash” to‘g‘risidagi va 2007 yil 10 sentyabrdagi 190- sonli “O‘zbekiston Respublikasi Oliy ta’lim tizimida magistratura faoliyatini yanada takomillashtirish, uning samaradorligini oshirish chora-tadbirlari to‘g‘risidagi qarorlariga muvofiq magistratura faoliyatini tubdan takomillashtirish va uning samaradorligini oshirish, kadrlar tayyorlash sifati va raqobatbardoshligini kuchaytirish, “magistr” darajasini berish bo‘yicha dissertatsiya ishi mazmuni va sifatiga qo‘yiladigan mezonlar va talablar hamda xalqaro ta’lim standartlari darajasida oliy ta’lim muassasalarida magistrlar tayyorlash tartibi belgilangan.
Imtihonning maqsadi va vazifalari
Imtihonning maqsadi 5A111601–ijtimoiy-gumanitar fanlarni o‘qitish metodikasi (ma’naviyat asoslari) mutaxassisligi bo‘yicha magistraturaga kiruvchilarning ilmiy va ilmiy pedagogik ishlarga qobiliyati hamda qiziqishlarini aniqlashdan iborat.
Maqsaddan kelib chiqqan holda quyidagi vazifalarni yechishga qaratilgan:

· Abituriyentning ilmiy va ilmiy pedagogik faoliyatga layoqatini va qobiliyatini aniqlash;

· soha muammolariga qiziqish darajasini aniqlash;

· soha muammolari va rivojlanish istiqbollari to‘g‘risida tushunchasi;

· muammoni yechish usullari va vositalari to‘g‘risida aniq tasavvurga ega bo‘lish;

· zamonaviy pedagogik texnologiyalarni bilishi va ulardan foydalana olish;

· ilmiy mushohada qila olish va yangi g‘oyalar shakllantira olish.

Asosiy qism
Imtihonning maqsadi 5A111601–ijtimoiy-gumanitar fanlarni o‘qitish metodikasi (ma’naviyat asoslari) mutaxassisligi bo‘yicha magistraturaga kiruvchilarning ilmiy va ilmiy pedagogik ishlarga qobiliyati xamda qiziqishlarini aniqlash bo‘yicha imtihon savollarida:

· abituriyentning
ilmiy
va
ilmiy
pedagogik
faoliyatga layoqatini va qobiliyatini aniqlash;

· soha muammolariga qiziqish darajasini aniqlash;

· soha muammolari va rivojlanish istiqbollari to‘g‘risida tushunchasi;

· muammoni yechish usullari va vositalari to‘g‘risida aniq tasavvurga ega bo‘lish;

· zamonaviy pedagogik texnologiyalarni bilishi va ulardan foydalana olish;

· ilmiy mushohada qila olish va yangi g‘oyalar shakllantira olish darajasini aniqlash ko‘zda tutilgan.

Mutaxassislik fanlarining tasnifi
Milliy g‘oya tarixi va nazariyasi
Inson, millat va jamiyat hayotida g‘oya va mafkuraga bo‘lgan talab-ehtiyojlar. Milliy g‘oyaning tarixiy ildizlari. Dastlabki g‘oyaviy qarashlar va ularning manbalari.

 Urug‘-qabilachilik davrlarida qabilalarni birlashtirishga xizmat qilgan ilk g‘oyalar va qarashlar. Avesto – milliy  g‘oya shakllanish bosqichidagi muhim manba. Ezgu fikr, ezgu so‘z, ezgu amal.  

Milliy g‘oyaning tarixiy negizlaridagi asosiy manbalar va undagi ilg‘or g‘oyalar. Urxun-Enasoy bitiklari, undagi ilg‘or g‘oyalar. Xalq og‘zaki ijodi namunalari, urf-odat va an’analarda  qahramonlik motivlari, milliy va umuminsoniy g‘oyalar ko‘rinishlari. 

Vatan ozodligi yo‘lidagi  kurashlarda erkinlik, ozodlik, hamjihatlik, vatanparvarlik bilan bog‘liq turli g‘oyalarning namoyon bo‘lishi. 
O‘rta asrlardagi g‘oyaviy qarashlar tarixi va rivojlanish xususiyatlari. 

Ma’rifatparvarlik g‘oyalari va ularning o‘ziga xos xususiyatlari.

Mustamlakachilik mafkurasi va uning xalqimiz hayotidagi salbiy oqibatlari.
O‘zbekiston mustaqillikka erishish ostonasida: g‘oyaviy-mafkuraviy jarayonlar.

Mustaqillikning ilk yillarida O‘zbekistonda jamiyat g‘oyaviy-mafkuraviy  asoslarining o‘zgarishi. Kommunistik g‘oyadan voz kechilishi. 

Mamlakatimizda  jamiyat  ijtimoiy hayotining asoslariga yangicha qarash, uning huquqiy asoslari. O‘zbekistonda  jamiyat ijtimoiy hayot sohalarining siyosiy institutlar, mafkuralar va fikrlar xilma-xilligiga asoslanishi. Hech bir mafkuraning davlat mafkurasi sifatida o‘rnatitishi mumkin emasligi.  

G‘oyalar tipologiyasi, milliy g‘oya tipologiyasi, ularning mazmun-mohiyati. Milliy g‘oyaning mafkuraviy plyuralizmga asoslanishi. Milliy g‘oyaning bunyodkor g‘oya ekanligi. Uning  jamiyatni jamiyat, millatni millat, xalqni xalq qilishdagi o‘rni va ahamiyati. 

 Milliy g‘oyaning bosh maqsadi va asosiy g‘oyalari. Milliy g‘oyaning yot va zararli g‘oyalardan farqi, uni aniqlash mezonlari. Milliy g‘oyaning umuminsoniy mazmuni: insonparvarligi, tinchliksevarligi va taraqqiyotga yetaklashi.

Islohotlar jarayonida bunyodkorlik g‘oyalari va erkinlik tamoyillarini ta’minlash imkoniyatlari.
Mustaqillik sharoitida  jamiyat  g‘oyaviy-mafkuraviy asoslari o‘zgarishining  mamlakat taraqqiyotini  ta’minlashdagi ahamiyati.

Hozirga zamonda inson qalbi va ongi uchun kurashning konsepsiyada yoritilishi. 

Strategik maqsadlarni amalga oshirishning g‘oyaviy-mafkuraviy asoslari. O‘zbekistonda milliy mustaqillikni mustahkamlash va yurt tinchligi, Vatan ravnaqi, xalq faravonligi g‘oyasini amalga oshirishda davlatning bosh islohotchilik roli. 

Mustaqillik tufayli jamiyat hayoti sohasida erishilgan yutuqlar. Ularning milliy g‘oya g‘oya maqsadlari bilan  uyg‘unligi. 

O‘zbekistonning mustaqil taraqqiyoti jarayonida insonparvarlik g‘oyalarining takomillashuv jarayoni, unda avlodlararo vorislik va yangilanishning namoyon bo‘lishi. Yangi g‘oyalar tizimidagi ustuvor tamoyillar, ularni amalga oshirishning dolzarb vazifalari. 

Milliy g‘oya – inson qadr-qimmatini yuksaklarga ko‘tarish omili. Milliy g‘oyada inson – eng oliy qadriyat ekanligi. 

Inson erkinligi, huquq va manfaatlari tushunchasi, uning ma’no-mazmuni.  Milliy g‘oyaning inson erkinligi, huquq va manfaatlari ustuvorligi prinsipiga asoslanishi. 

Milliy g‘oya – barkamol avlodni tarbiyalash omili. Barkamol avlodga xos bo‘lgan xususiyatlar. 

 Inson manfaatlarini ta’minlash – yuksak qadriyat. O‘zbekistonning mustaqil taraqqiyoti jarayonida inson huquqlarining kengayishi, mas’uliyatining ortishi.
O‘zbekiston Respublikasi Konstitutsiyasi – inson huquqlari va erkinliklari ustuvorligini  ta’minlashning kafolati.  

Mustaqillik sharoitida milliy g‘oyani rivojlantirish, uning ma’naviy ta’sirchanligi va mafkuraviy samaradorligini oshirish jarayonida inson huquq va erkinliklarini takomillashtirish muammosi. 

Siyosiy institutlar va  mafkuralar xilmaxilligi tushunchasi, uning mazmun va mohiyati. Milliy g‘oyaning siyosiy institutlar va  mafkuralar xilma xilligi tamoyiliga asoslanishi.

Milliy g‘oya va siyosiy institutlar xilmaxilligi. Siyosiy plyuralizm, mafkuralar xilmaxilligi. Fikrlar xilmaxilligini ta’minlashda mafkuraviy plyuralizmning ahamiyati.

Siyosiy partiyalar faolligini oshirish va milliy g‘oyani takomillashtirish. Siyosiy intitutlar, yondashuvlar xilmaxilligining jamiyat rivojiga ta’siri, uning demokratik xarakteri. Milliy g‘oya va mafkura yakkahukmronligiga qarshi kurashning konstitutsiyaviy, huquqiy asoslari. 

Milliy g‘oyaning negizlari tushunchasi, uning mazmun va mohiyati. Milliy ma’naviy meros va umuminsoniy demokratik prinsiplar. Ruhiy safarbarlik va ma’naviy jipslikning milliy g‘oya negizida shakllanishi. 

Milliy g‘oya negizlarini asrab-avaylash, uni himoya qilish shart-sharoitlari va omillari.

Milliy g‘oyaning rivojlanib, yangilanib  borishi – umumiy qonuniyat ekanligi.

Milliy g‘oya va umummafkuraviy jarayonlar tushunchalarining o‘zaro munosabati, mazmun-mohiyati. 


Mafkuraviy jarayonlarning turli xil ijtimoiy guruhlar, qatlamlar manfaatlari bilan bog‘liqligi, uni anglash darajalari. Mafkuraviy jarayonlarning turli xil g‘oyalar, mafkuralar bilan bog‘liqligi.

Dunyodagi mafkuraviy jarayonlar. Mafkuraviy jarayonlar va mafkuraviy kurashlar. Siyosiy-ijtimoiy, iqtisodiy, geosiyosiy maqsadlar. 

Milliy g‘oyaning mafkuraviy kurashlarda muhim omil ekanligi. Turli xil  mafkuralar  ko‘rinishlari. 

Milliy g‘oyaning o‘ziga xos xususiyatlari. Milliy  g‘oyaning muayyan mamlakat yoki xalq maqsadlari va taraqqiyot yo‘li bilan bog‘liqligi. 

 Milliy g‘oyani rivojlantirish tushunchasi, ma’no-mazmuni, milliy g‘oya rivojlanishining ong va tafakkur, turli xil omillar bilan bog‘liqligi. 

Milliy g‘oyaning rivojlanish mexanizmlari – milliy ma’naviy meros, urf-odat, an’analar va qadriyatlar.

Milliy g‘oya va OAV. Axborotlashgan jamiyatda OAV dagi o‘zgarishlar. Axborot- kommunikatsiya sohasidagi o‘zgarishlar va milliy g‘oya ta’sirchanligini tobora oshirib borishda mafkuraning o‘rni.

Jamiyatni erkinlashtirish va davlat qurilishini demokratlashtirishda milliy g‘oyaning roli. Jamiyatni demokratlashtirish jarayoni – milliy g‘oyani rivojlantirish omili. Milliy g‘oyaning gumanistik mohiyati. Demokratiya tamoyillari tizimida mafkuraviy plyuralizmning ahamiyati. “Vatanni sevmoq iymondandir” g‘oyasining mazmuni va ahamiyati. Vatanparvarlik g‘oyasining  ijtimoiy-ruhiy asoslari, siyosiy mazmuni, vatanparvarlik tuyg‘usini mustahkamlashning g‘oyaviy-mafkuraviy masalalari. Ko‘pmillatli mamlakatimiz aholisi ongida “O‘zbekiston – yagona Vatan” g‘oyasini shakllantirish vazifalari. Milliy g‘oyaning fuqarolik jamiyati qurishdagi ahamiyati. 

Ma’naviy va moddiy  hayot tushunchalari ma’no mazmuni.  Milliy g‘oyaning  ma’naviy va moddiy hayot uyg‘unligiga asoslanishi. 
Moddiy ehtiyojlarni insonning ruhiy olamiga qarama-qarshi qo‘yish, ularning biriga ustunlik berishning samarasiz ekanligi. 

O‘zbekiston ko‘pmillatli, poliyetnik davlat ekanligi.  Milliy g‘oyada turli millatga mansub xalqlarning manfaatlari va maqsadlarining ifodalanishi. 

“Millatlararo totuvlik” tushunchasi, uning milliy g‘oyada aks etishi. Uning titul millat va mamlakat, davlatni anglatishi. Milliy g‘oyaning turli millat ilg‘or vakillari ongining mahsuli ekanligi.

Milliy g‘oya - millatlararo totuvlik va hamjihatlik omili. Uni amalga oshirish shart-sharoitlari.

Millatlararo totuvlik va hamjihatlikni ta’minlashda milliy g‘oya rolining oshib borishi.

“Milliy bag‘rikenglik” va “Diniy bag‘rikenglik” tushunchalarining ma’no-mazmuni. 

Milliy bag‘rikenglik va ko‘p millatlilik. Turli millatlarning bir-birini tushunishi, milliy madaniyatlarini asrab-avaylash, boshqa xalqlar va millatlar madaniyatini hurmat qilishning zarurligi. Millatlararo muloqot. Din va dinlararo muloqot,  ko‘pdinlilik, dinlararo bag‘rikenglik, vijdon erkinligi kabi tushunchalarning mazmuni va mohiyati.

Milliy g‘oyada milliy va diniy bag‘rikenglik tamoyili.  Milliy g‘oya – turli millatlar va din vakillari o‘rtasida o‘zaro totuvlik va hamjihatlikni ta’minlovchi omil ekanligi. 

Milliy g‘oyaning milliy bag‘rikenglikka zid holatlar, milliy ayirmachilik va separatizm kabilarning  oldini olishdagi ahamiyati. Diniy ayirmachilik, aqidaparastlik, ekstremizm va turli diniy oqimlarni farqlashda milliy g‘oyaning  o‘rni.

Komil inson, barkamol avlod tushunchalari, ularning mazmun mohiyati. Komil inson va barkamol avlodga xos bo‘lgan fazilatlar.  Barkamollik sifatlari, mezonlari. 

O‘zbekistonda ta’lim to‘g‘risidagi qonun. Kadrlar tayyorlash milliy Dasturida  barkamol avlod tarbiyasiga munosabat. Ta’lim-tarbiyaning milliy g‘oya negizlariga asoslanishi hamda barkamol avlodni tarbiyalashdagi ahamiyati. 

Komil insonning shakllanishiga ta’sir etuvchi omillar, shart-sharoitlar. 

Barkamol avlodning shakllanishi, unga xos xususiyatlar:  yangicha tafakkur, falsafiy dunyoqarash, ma’naviy axloqiy poklik, yuksak ma’naviyat. Tashabbuskorlik, tadbirkorlik va fan yutuqlaridan bahramand bo‘lish, ilg‘or texnika va texnologiyalardan foydalana olish.

Ma’naviyatga tahdidlarning  oldini olishda  milliy g‘oyaning ahamiyati. 

Yot va zararli g‘oyalar, g‘oyaviy kurash tushunchalari, ularning mazmun va mohiyati.  

O‘zbekiston hayoti va taraqqiyotiga g‘oyaviy tahdidlar, ularning ko‘rinishlari va namoyon bo‘lish xususiyatlari. Tahdidlarning ichki va tashqi yo‘nalishlari, ijtimoiy ildizlari. Diniy ekstremizm va terrorchilik, ommaviy madaniyat va demokratik g‘oyalarni niqob qiluvchi ma’naviy-mafkuraviy oqimlar, ularning faoliyat usullari va xavfsizlikka tahdidi. 

O‘zbekistonga qarshi axborot xurujlari, ularning asl maqsadlari va ta’sir yo‘nalishlari. G‘oyaviy-mafkuraviy tahdidlarning moddiy-iqtisodiy va ruhiy-ma’naviy tayanchlari hamda texnik va texnologik imkoniyatlari. G‘oyaviy tahdidlarga qarshi kurashda mafkuraviy vositalar, uslub(metod)lar ta’sirchanligi masalasi. 

Kelajakka umid va ishonch – g‘oyaviy xavfsizlikning muhim omili.

“Ommaviy madaniyat” tushunchasining ma’no-mazmuni. Uning milliy g‘oya maqsadlari va  negizlariga zidligi. “Ommaviy madaniyat” g‘oyalarini tarqatishga urinishlar. Ularning texnik imkoniyatlari.
Mafkuraviy jarayonlar  tushunchasi, uning ma’no va mazmuni. O‘zbekistonda mafkuraviy jarayonlar va uning o‘ziga xos xususiyatlari.   

O‘zbekiston ijtimoiy hayotining mafkuralar xilmaxilligiga asoslanishi. “Mafkuralar xilma-xilligi” tushunchasi. Milliy g‘oya va mafkuralar xilmaxilligining o‘zaro bog‘liqligi. Xalq demokratik g‘oyasi. Adolat va sotsial demokratiya g‘oyasi. Milliy tiklanish va demokratik g‘oyasi. Liberal demokratik g‘oyasi. Ularning ijtimoiy hayot  bilan aloqadorligi. Umumiy va o‘ziga xos jihatlari. Turli g‘oyalarning milliy g‘oyaga tayanishi. 

Jamiyatda milliy g‘oyaga ehtiyoj.  Milliy g‘oya – turli xil maqsadlar va manfaatlarni birlashtiruvchi, safarbar etuvchi birlashtiruvchi,  jamiyat taraqqiyotiga xizmat qiluvchi g‘oya ekanligi.

Yoshlar, mafkuraviy immunitet tushunchalarining ma’no-mazmuni. Yoshlarga xos xususiyatlar. Yoshlarga turli g‘oya va mafkuralarning ta’siri. Ularning immunitetini mustahkamlash zarurligi.

Yoshlarning mafkuraviy immunitetini mustahkamlash shart-sharoitlari. Yoshlarda mustaqil fikrlash madaniyatini oshirish.  Ularda milliy madaniy merosni hurmat qilish, tarixiy xotirani, qadriyatlarni e’zozlash, demokratiya va qonun ustuvorligiga amal qilish fazilatlarini shakllantirish. 

Yoshlarni yot va zararli g‘oyalarning ta’siridan himoyalashda milliy g‘oyaning ahamiyati.

Milliy g‘oyaning milliy-ma’naviy negizlari va umumdemokratik prinsiplari. 
 “Demokratik taraqqiyot” tushunchasi ma’no-mazmuni, jamiyat g‘oyaviy mafkuraviy asoslarini demokratik taraqqiyot bilan bog‘liqligi. Yagona g‘oya va mafkurani davlat mafkurasiga aylantirmaslik, g‘oyaviy-mafkuraviy plyuralizmning demokratik taraqqiyotga mosligi.

Milliy g‘oya  – O‘zbekiston demokratik taraqqiyotining g‘oyaviy–mafkuraviy asosi.

 Milliy g‘oya tamoyillarining milliy va umumdemokratik xarakteri. Milliy g‘oyada insonlar, turli millatlar, xalqlar maqsad va manfaatlarining aks etishi. 

Demokratik taraqqiyotda turli xil g‘oyalar va mafkuralar, siyosiy institutlar xilmaxilligining ahamiyati.

G‘oyaviy-mafkuraviy ishlarda ilmiy usul-yondashuvlarni tanlash masalalari, bu boradagi qarashlar va munosabatlar mohiyati. 

Milliy g‘oyani ilmiy o‘rganish, o‘qitish va targ‘ib-tashviq qilishda falsafa faniga tayanish zaruriyati. Falsafiy yondashuv va tamoyillar tizimi. Ontologiya, metodologiya, gnoseologiya, aksiologiya, praksiologiya, etika, estetika va boshqa falsafiy fanlar, ularning nazariy-metodologik mazmuni va sistemali xarakteri. Milliy g‘oya va mafkurani hamda ular bilan bog‘liq masalalarni falsafiy yondashuv va tamoyillar asosida yoritish usullari.

Ontologiya, ontologik yondashuv, uning g‘oyaviy-mafkuraviy ishlardagi o‘rni. Milliy g‘oya va mafkuraning ontologik mazmunini yoritish zaruriyati. G‘oyaviy-mafkuraviy masalalarga falsafiy-ontologik yondashuvning ilmiy-amaliy ahamiyati. 

Metodologiya. G‘oyaviy-mafkuraviy masalalarni falsafiy metodologik nuqtai nazardan tahlil qilish usullari. Milliy g‘oya va mafkuraning metodologik mazmuni, uni ilmiy yoritish zaruriyati. 

Gnoseologik yondashuv, uning g‘oya va mafkurani o‘rganishdagi o‘rni. Milliy g‘oya va mafkuraning gnoseologik mazmunini yoritish usullari, bu boradagi ilmiy yondashuv va tamoyillar. 

Aksiologiya. G‘oya va mafkuraga aksiologik yondashuvning mohiyati. Milliy g‘oyaning aksiologik mazmunini yoritish va aksiologiyaning g‘oyaviy-mafkuraviy vazifalarini tavsiflash masalalari. 

G‘oyaviy-mafkuraviy ishlarda “Axloqshunoslik” va “Estetika”ning o‘rni. Milliy g‘oya va mafkurada axloqiy-estetik masalalarni yoritish usullari. Jamiyatdagi axloqiy-estetik munosabatlarning g‘oyaviy-mafkuraviy mazmuni, ularni ilmiy o‘rganish, o‘qitish va targ‘ib-tashviq qilish zaruriyati. 

G‘oyaviy ta’lim-tarbiya va targ‘ibot-tashviqot tushunchalarining mazmun-mohiyati, ularning o‘zaro bog‘liqligi va boshqa ta’lim-tarbiya shakllari bilan aloqadorliklari. G‘oyaviy ta’lim-tarbiyaning ob’yekti, sub’yekti, usul-vositalari hamda inson va jamiyat hayotiga ta’sir yo‘nalishlari. Davlat va jamiyat taraqqiyotida g‘oyaviy ta’lim-tarbiya va targ‘ibot-tashviqotning o‘rni, roli va ahamiyati.

O‘zbekistonning jahon hamjamiyatiga to‘laqonli a’zo bo‘lishi – Istiqlolning sharofati. Davlat mustaqilligining BMT tomonidan tan olinishi. Yurtimizning xalqaro tashkilotlarga a’zoligi. Mustaqillikning dastlabki yillaridan boshlab olib borilgan tinchliksevar tashqi siyosat
Ma’naviyatshunoslik.
Ma’naviyat tarixiy hodisa sifatida. Ma’naviyatning  jamiyat hayotidagi o‘rni. “Ma’naviyatshunoslik” fanining metodologik asosi masalasi.  “Ma’naviyatshunoslik” tarixiy-nazariy fan sifatida. 

Mustaqillik mas’uliyati. Milliy mustaqillik sharoitida ma’naviyat masalalarining dolzarblashuvi. 

 
Islohotlar va ularning ma’naviy mezoni.  Mustaqillik davrida ajdodlarimiz ma’naviy merosiga munosabatning tubdan yangilanishi. Milliy va diniy qadriyatlarning tiklanishi. Buyuk ajdodlarimiz, xalqimizning suyukli farzandlari xotiralarini yodlash – yosh avlodni milliy g‘urur va milliy iftixor ruhida tarbiyalashning ta’sirchan vositasi. Tarixiy xotirasiz kelajak yo‘q.

  
O‘zbekiston Konstitutsiyasida yakka mafkura hukmronligini taqiqlanishi va buning sabablari. Milliy g‘oyaning siyosiy, iqtisodiy ma’naviy jihatlari va ularning o‘zaro uyg‘unligi masalasi. Milliy mafkura va ma’naviyat nisbati. I.A.Karimov asarlarida milliy ma’naviyat nazariyasiga oid masalalarning kun tartibiga qo‘yilishi va Prezidentning bu sohadagi amaliy tashabbuslari. 

    I.A.Karimovning mustaqil O‘zbekistonni siyosiy, iqtisodiy, ma’naviy rivojini ta’minlash bo‘yicha yaratgan  tadqiqotlari va ma’ruzalarida  bugungi kun umumbashariy muammolariga munosabat va Borliq haqiqatiga yangicha yondashuvlarning namoyon bo‘lishi. 
  
Shaxs erki va ma’naviy takomil imkoniyatlari. Mustaqil O‘zbekistonda jahon madaniyatiga munosabat. Umuminsoniy qadriyatlar va milliy ma’naviyat nisbati. Umumbashariy qadriyatlar qanday shakllanadi? Milliy ma’naviyatimizning umuminsoniy mohiyati. 

  
Ijtimoiy fanlar metodologiyasi xususida. Ijtimoiy fanlarning tabiiy (tabiatga oid) va aniq (matematik) fanlar bilan o‘zaro  umumiy va farqli tomonlari. Ijtimoiy fanlarning shakllanishida naqliy va aqliy bilimlar nisbati. Bugungi kun ijtimoiy fanlar sohasidagi muammolar va ularni hal qilish yo‘llari.


Inson hayotining ma’nosi. Inson hayotida ma’naviyatning o‘rni va ahamiyati. Jahon ilmida ma’naviyat masalalari.
  
Markaziy Osiyoda yaratilgan qadim yozma adabiyotlarda ma’naviyat masalalari. Islom mintaqa madaniyatida ma’naviyat masalalarining nazariy jihatdan shakllanishi. Imom Abu Hamid G‘azzoliyning “Kimyoyi saodat” asari muqaddimasida ma’naviyat nazariyasining bevosita ishlab chiqilishi. “Dil-podshoh, aql-vazir” konsepsiyasining mohiyati. Jaloliddin Rumiyning “Masnaviy” ma’naviy asarida ma’naviyatning ta’rifi. Alisher Navoiy ijodi milliy ma’naviyatimiz qomusi sifatida.

Ma’naviyatning turli ta’riflari. Ularning bir-biriga muvofiqligi. O‘zbekistonning birinchi Prezidenti  I.A.Karimov asarlarida ma’naviyatga berilgan ta’riflar va ularning metodologik mohiyati. Shaxs ma’naviyati va milliy ma’naviyat nisbati. Milliy o‘zlikni anglash. Shaxs ma’naviyati ma’naviyat nazariyasining o‘zak tushunchasi sifatida. Shaxs ma’naviyatining asosiy qirralari.

 
Millat ma’naviyati va milliy ma’naviyat. Milliy ma’naviyatning shakllanishida o‘zga millat vakillarining ishtiroki. Milliy ma’naviyat va mintaqa madaniyati: o‘zaro nisbatlar. 


Ma’naviyat va ma’rifat. Ma’rifatning tor va keng ma’nolari. Ma’rifat inson qalbiga sayqal berish jarayoni sifatida. Ma’rifat yo‘llari. Ma’naviy kamolot jarayonining  turli o‘lchamlari.


 Islomgacha ma’naviyat – asotir tafakkurdan milliy o‘zlikni anglash sari. Islom mintaqa madaniyati doirasida milliy ma’naviyatimiz takomili va ma’rifat yo‘llari: a) Sunna bosqichi – Ibrat ma’rifati; b) Islom ma’rifatchiligi bosqichi – Ilm ma’rifati; v) Tasavvuf tariqatlari bosqichi – Riyozat ma’rifati; g) “Majoz tariqi” bosqichi – Mehr ma’rifati. Yangi davrda milliy ma’naviyatimiz takomilining bosh muammosi – siyosiy va ma’naviy taraqqiyot uyg‘unligi masalasi. “Xavos” va “avom”.


Ma’naviyat va ruhiyat. Inson tabiati va shaxs ma’naviyati. Milliy ma’naviyatimizda ruhiyat muammolarining o‘rganilishi va bu sohada erishilgan yutuqlarning ahamiyati. Ma’naviyat va madaniyat nisbati. Jahon ilmida madaniyat nazariyasi va madaniyatning turli ta’riflari. “Moddiy” va “ma’naviy” madaniyat masalasi. Madaniyat shaxs ma’naviyatining moddiy voqelikdagi izlari sifatida. Shaxs ma’naviyatining tarkibiy jihatlari va madaniyatning tarkibiy qismlari. Jahon madaniyati va mintaqa madaniyatlari. 

 
"Ma’naviyat asoslari" fani ijtimoiy va ma’naviyatga aloqador fanlar tizimida. “Ma’naviyat asoslari" fanining “Ruhshunoslik", "Madaniyatshunoslik", “Nafosatshunoslik”, "Tarbiyashunoslik"  kabi inson va jamiyat hayotini o‘rganuvchi turli fanlarga nisbati. 

Mustaqillik sharoitida dinga munosabatning tubdan o‘zgarishi. Din va ma’naviyat: umumiy va farqli jihatlar. Dinning zohiriy va botiniy jihatlari. Ibodat nima? Imon-e’tiqod ma’naviyatning tarkibiy qismi sifatida. Dinda ilm va ibrat. Taqlidiy va tahliliy imon tushunchalari. Din siyosatmi, ma’naviyatmi? Shariat, islom huquqi va  islom ma’naviyati. Inson qalbiga zo‘rlik bilan kirib bo‘lmaydi.

Aqidaparastlikning gnoseologik, siyosiy-ijtimoiy va tarixiy ildizlari. Islomda din siyosatdan qachon ajralgan? Diniy aqidaparastlik va ekstremizm – diniy qadriyatlarning totalitarizm tafakkuri ruhidagi g‘arazli talqini sifatida. Yosh avlodni milliy ma’naviyatimiz an’analari ruhida tarbiyalash - ular ongini turli g‘arazli "oqimlar" ta’siridan himoyalashning eng samarali yo‘li. Diniy bagrikenglik va e’tiqodda ustuvorlik.

 “Axloq ma’naviyatning o‘zagi”. Axloq va ma’naviyat nisbati. Zamonaviy axloq muammolari. Axloqiy fazilatlar shaxs ma’naviyatining zuhuri sifatida.
Xulq va axloq. Iymon-e’tiqod, mehr-shafqat, poklik va xalollik, ahdga vafo ma’naviy barkamol shaxsning axloqiy fazilatlari sifatida.

Ijtimoiy hayot va axloq. Siyosatda huquq va axloq qatlami. Sotsial psixologiya, antropologiya, ma’naviyat nazariyasi va axloqshunoslik fanlarining o‘zaro bog‘liq jihatlari. Zamonaviy shaxs axloqi. Xulq-atvorda shaxs ma’naviyatining namoyon bo‘lishi. Axloqiy qadriyatlar va ularning yosh avlod tarbiyasiga ta’siri.  


Ma’naviyat va nafosat. 
Shaxs ma’naviyati – inson botiniy go‘zalligining asosi sifatida. Ma’naviyat va san’at. Badiiy tafakkur borliq haqiqatini anglab etishning o‘ziga xos yo‘nalishi sifatida. Ramz va timsol - borliq haqiqatining badiiy ifodalashning asosiy vositalari. 

 
Ijtimoiy ma’naviy muhitni yaratishda  san’at turlarining o‘rni va ahamiyati.  Mustaqil  O‘zbekistonda san’at va adabiyotning yosh avlod ma’naviy tarbiyasidagi ahamiyati.


Ma’naviyat va adabiyot. So‘z san’atining shaxs va millat ma’naviyatini shakllantirishdagi alohida ahamiyati. Badiiy adabiyotda ijodkor ma’naviyatining   akslanishi.   Adabiyot   va   mehr    ma’rifati.  San’atning murakkab turlari va ularda so‘z san’atining ishtiroki. Teatr – ibrat maktabi.

Ma’naviyat tarixi va nazariyasi. Milliy ma’naviyat va shaxs ma’naviyati. Milliy ma’naviyat tarixiy hodisa sifatida. Milliy ma’naviyat tarixi bilan siyosiy, ijtimoiy, madaniy hayot tarixi o‘rtasidagi farqli jihatlar. 
Bashariyat tarixi va ma’naviyat. Ma’naviyat va madaniyat. Turli mintaqa madaniyatlari va ularning o‘zaro munosabatlari. Mintaqa madaniyatlarida din va ma’naviyat nisbati. Markaziy Osiyo xalqlari  madaniyati va milliy ma’naviyatimiz. Ijtimoiy tarixni davrlashtirish va ma’naviy takomil.

Milliy ma’naviyatimizning tarixiy takomilini davrlashtirish muammolari. Milliy ma’naviyatimiz tarixini o‘rganishda manbaalar ahvoli. Osori atiqalar va yozma yodgorliklar. Bevosita va bilvosita ma’lumotlar. Etnografik ma’lumotlar. Turli manbalarning qiyosiy tahlili. Alisher Navoiyning “Farhod va Shirin” dostonida turk eli ma’naviy takomilining ramziy ifodasi.  

Qadim ma’naviyatimizni anglab yetish qiyinchiliklari. Urug‘ jamoaning paydo bo‘lishi - dastlabki ma’naviyat nishonasi. Ibn Xaldun ibtidoiy jamoa va shahar jamoasi haqida. “Avesto”da ibtidoiy jamoa ma’naviyati unsurlarining aks etishi. Jamshid (Yima vaxishta) haqidagi asotir. “Avesto”da tabiatga munosabat va hozirgi ekologik muammolar.

 “Avesto” kitobi va “Mazdayasna” e’tiqodi - Markaziy Osiyodagi ilk shahar ma’naviyatini aks ettiruvchi qimmatli manba. Qadimshunoslarning izlanishlari. Jarqo‘ton va Sopollitepa - O‘zbekiston  hududidagi ilk shahar (protogorod) timsoli. “Avesto”da ilm va imon nisbati. Axuramazdaning Zardusht tomonidan koinot nuri va Xalloqi olam deb ta’riflanishi. “Avesto”da tavhid e’tiqodi va asotir tafakkur ta’siri.

Movarounnahrda qadim davlatlar va milliy ma’naviyatning shakllanish omillari.  Buyuk  turk xoqonligi - milliy  davlatchilik  asosi sifatida  Millatning tashkil topishi va milliy birlik uchun kurash. Milliy adabiy tilning shakllanishi. Milliy adabiyotning vujudga kelishi. Turkiy toshbitiklarda milliy g‘oyaning ifodalanishi. “Turk buduni” tushunchasining ma’naviy ahamiyati.

Insonlar ongida asotir tafakkur asoratlarini engib o‘tish masalasi. Tavhid e’tiqodi va islom dini. Abu Muslim harakati. Bag‘dodda “Bayt ul-hikma”ning tashkil topishi.Islom mintaqa madaniyati shakllanishining siyosiy-ijtimoiy asoslari. Islom ummati va islom dunyosida turkiy xalqlarning mavqei.

Islom mintaqa madaniyati doirasida milliy ma’naviyatimiz takomili. Sunna bosqichi
Sunnaning ma’nosi. Roviylar va muhaddislar. Ilk hadis to‘plamlari. Hadis ilmining shakllanishi va Imom Buxoriyning jahonshumul xizmati. Hadis ilmining “oltin asri va sahih hadis to‘plamlari. Islom axloqi va Rasululloh (s.a.v.) ibratlari. “Siyrat ar-Rasululloh”. Islomiy mazhablarning shakllanishi. Adab ilmi va Ahmad Yugnakiy   merosi.

Islom mintaqa madaniyatida mantiqiy tafakkurning o‘rni. Imom  G‘azzoliy va Umar Xayyom Borliq haqiqatini anglab etishning turli yo‘nalishlari haqida. Kalom ilmi: mo‘tazila, ashariya, moturidiya. Forobiy falsafasi va  fozil jamiyat orzusi. 

Yusuf Xos Hojib va Islom ma’rifatchiligi bosqichida turkiy xalqlar ma’naviyati. Qomusiy allomalar faoliyati. Botiniya nima? “Ixvon us-safo” risolalari.  Tasavvufiy qarashlarning shakllanishi.  “Ihyoyi ulum ad-din” va “Kimyoyi saodat” asarlarining mintaqa ma’naviy takomilidagi ahamiyati.

Zohidlik, oshiqlik, oriflik. Ibn Sino va G‘azzoliy ishq haqida. Tasavvuf nazariyasi va Ibn al-Arabiy merosi. Ilm va irfon. Turkistonda tasavvuf: Yassaviya va Kubraviya. Bahouddin Naqshband va tasavvuf irfonining kamoli. Sufiylik yo‘lini ixtiyor etganlarning ma’naviy kamolot bosqichlari: Shariat, Tariqat, Ma’rifat, Haqiqat. Nafs tarbiyasi va Riyozat ma’rifati.

Badiiy adabiyotning mintaqa madaniyatida tutgan o‘rni. Mintaqa adabiyoti Alisher Navoiy talqinida. Badiiy tafakkur tariqatlari - dunyoni idrok etish va uni ijodiy akslantirishning o‘ziga xos yo‘llari sifatida. Alisher Navoiy “Majoz ishqi” haqida. “Dil ba yoru dast ba kor”ning ma’nosi.

Turkiy she’riyat va Alisher Navoiy ijodi. Navoiyning ijodiy    takomil jarayoni. “Badoyi ul-bidoya”da “vahdat mayi” va  “singon safol” timsollari.  “Xamsa” ma’naviyati. “Xamsa” dostonlarining  zohiriy  ma’nolari va botiniy mohiyatlari. “Lison ut-tayr”da  irfoniy va ijtimoiy g‘oyalar uyg‘unligi.
  “Turk elini yakqalam ettim”. Bashariyatning yaxlit    mohiyatini anglash. Mehr - ijtimoiy  hodisa sifatida.   “Mahbub ul-qulub” ijtimoiy toifalar ma’naviyati haqida.

 
“Majoz tariqi”da Baqo va fano nisbati. Tavhid mohiyatining  yangicha talqini. Yangi davrning buyuk haqiqati - dunyoni surat va ma’ni yaxlitligida tadqiq va taxlil etish va bahamjihatlikda boshqarishga intilish. 

Islom mintaqa madaniyatining YEvropaga ta’siri. “Averroizm”. Islom va Reformatsiya. YEvropa uyg‘onishi va  Sharq madaniyatiga e’tiborning kuchayishi. YEvropa ma’rifatchiligida ilm va imon  ziddiyati.

 Sharq xalqlari ijtimoiy-siyosiy hayotidagi tanazzul, uning sabablari va oqibatlari. Chor Rossiyasi  hukmdorligi va bolshevizm qatag‘onlari   sharoitida milliy ma’naviyatimiz ahvoli.

Yagona Turkistoning parchalanishi va Rossiya  imperiyasining makkorona siyosati. Furqat va Donish ma’rifatchiligi. Muqimiyning  ijtimoiy  qarashlari.

Jadidchilikning vujudga kelishi. Behbudiy - muftiy va  dramaturg. Milliy uygonish va yangi ma’rifatchilik. Ilm-fan  va ta’lim-tarbiyaga e’tibor. Islom diniga munosabat. Turkiston muxtoriyati va milliy istiqlolchilik   harakatining ma’naviy ahamiyati)

Millat ziyolilarining milliy o‘zlikni saqlash sohasidagi urinishlari.
Mustaqillik davrida xalqimiz milliy  ma’naviyatining yuksalishi. Milliy ma’naviyatimizda inson qadrining ulug‘lanishi. Qadr va qadriyat. Insonning ongli mavjudot sifatidagi qudrati va mas’uliyati.  

Vatan tuyg‘usi - oliy qadriyat. Milliy ma’naviyatimizda "Vatan" timsol-tushunchasining ma’no jilolari. Insonning moddiy borliqqa ma’naviy munosabati. Ekologik muammolarning hal etilishida ma’naviyat omili.  Tabiatga mulkiy munosabat. Uning ma’naviy jihatlari.
Inson qadri va Shaxs mas’uliyati. Irsiyat, ruhiyat, ma’naviyat. Inson tabiati va Allohning inoyatlari. Odob, axloq, ma’naviyat. Ma’naviy tarbiya vosita va usullari pog‘onadorligi. Shaxsning iqtisodiy mustaqillik mas’uliyati. Shaxs ma’naviyatining zohiriy  va botiniy alomatlari. ularning nafosat bilan munosabati.

Oila ma’naviy muhiti. Shaxs, oila, jamiyat. Oila qurish mas’uliyati. Oilada er kishining mavqei. Ayol – oilaning asosi. Ota –onaning farzand oldidagi burchi. Sog‘lom avlod - jamiyat taraqqiyotining hal qiluvchi omili.   Yosh avlodning mustaqillik ma’suliyati va ota-ona hurmati. Oilada 3 avlod hamkorligi.                

Milliy turmush tarzi tushunchasi va uning ma’naviy estetik jihatlari. 

Oilaviy burch va mas’uliyatning ijtimoiy va ma’naviy asoslari. Oilaviy munosabatlar madaniyatining milliy va diniy jihatlari. Jamoatchilik fikrining oilaviy hayot va yoshlar tarbiyasiga ta’siri. 

Adolat - ijtimoiy hayotda ma’naviyatning namoyon bo‘lishi sifatida. Milliy ma’naviyatimizda xalq hokimiyatchiligiga munosabat. “Islomiy davlat” tushunchasi haqida. Sekulyarizm printsipining ma’naviy mohiyati. Ijtimoiy hayotda iqtisod, siyosat, ma’naviyat yo‘nalishlarining uyg‘unligi – adolatli jamiyatning asosiy belgisi sifatida. Qonun hukmronligi - siyosatdagi ma’naviyat. 

Globallashuv jarayonlari va ma’naviyatga tahdid. Fikrga qarshi fikr, g‘oyaga qarshi g‘oya. YEvropa pedagogika ilmining yutuqlari va muammolari. Milliy ma’naviy merosimizda yosh avlod tarbiyasiga oid masalalarning ishlab chiqilishi. Shaxs ma’naviyatini shakllantirishda ta’lim tarbiya muassasalarining mas’uliyati. Sho‘rolar davrida milliy pedagogik merosni o‘rganish ahvoli va ideologik taziyqning oqibatlari.  

Ziyolining millatning ma’naviy murabbiysi sifatidagi ijtimoiy mas’uliyati va bugungi mavjud holati. Borliq haqiqatini anglab etishga tinimsiz va izchil intilish, hayotda anglab etgan haqiqatlariga o‘zi birinchi  bo‘lib amal qilish va ularni o‘zgalarga etkazish – ziyolining Haq va millat oldidagi asosiy burchi sifatida.

Ta’lim tizimi va ijtimoiy fanlar. Ziyolilarimiz ongidagi eski mafkura asoratlari va olimning jahon ilmi oldidagi mas’uliyati masalasi. Komil inson tarbiyasida ustozning hissasi. Milliy ma’naviyatimiz an’analarida ustoz va shogird munosabatlari. Ustozning shogirdga mehri va talabchanligi. Rahbar ma’naviyati.

Milliy ma’naviyat va millat tarbiyasi. Tarbiya sub’yekti va ob’yekti. Millat tarbiyasi kimning qo‘lida? Tarbiyachilarni tarbiya qilish masalasi. Mustaqil O‘zbekistonda yosh avlod tarbiyasiga e’tibor. Yosh avlod  tarbiyasi va ta’lim tizimidagi islohotlar. 

Ilm va ta’lim. Ma’rifat yo‘llari va milliy tarbiya nazariyasi. Shaxsning ma’naviy shakllanishida ta’lim va tarbiya  nisbati. Iste’dod va mas’uliyat. 
Milliy g‘oya targ‘iboti texnologiyalari
"Milliy g‘oya targ‘iboti texnologiyasi"tushunchasi. G‘oyaviy, ma’naviy-ma’rifiy sohalardagi o‘zgarishlar. O‘z an’analarimiz, tarixiy taraqqiyot davomida erishgan va erishayotgan yutuqlarimizni asrab-avaylash, mustaqilligimizni  mustahkamlash, yoshlar ongiga Vatanga, millatga hurmat ruhida tarbiyalash-bugungi kunda milliy g‘oyani targ‘ib qilishning eng asosiy   maqsadlaridan biri ekanligi. Bu jarayonlarni amalga oshirishda milliy g‘oyani targ‘ib qilish texnologiyalaridan foydalanishning ahamiyati.

"Texnologiya" tushunchasining mazmun va mohiyati, uning ko‘rinishlari. Milliy g‘oya targ‘iboti texnologiyalarining vazifalari.
Milliy g‘oya targ‘ibotiga oid masalalarni  talaba yoshlarga tushuntirishda kishilar hayotini to‘la o‘rganadigan ijtimoiy-gumanitar fanlarning imkoniyatlaridan unumli foydalanish lozimligi. G‘oyaning mazmun-mohiyati shakllanishi va rivojlanishida falsafaning asosiy o‘rin tutishi. G‘oya va mafkura falsafiy asoslansagina, jamiyatdagi kishilarni, turli-ijtimoiy-siyosiy guruh va toifalarni birlashtirib, ular faoliyatini harakatga keltiruvchi kuchga aylanishi mumkinligi. Vatanimiz tarixini o‘rganish orqali talabalar ongi va qalbiga milliy g‘oyani singdirishning o‘rni va ahamiyati. Talaba yoshlarda milliy tuyg‘uni  shakllantirishda  adabiyot va san’atning keng imkoniyatlaridan foydalanish zarurati. Ma’naviyat asoslari, Siyosatshunoslik, O‘zbekistonda demokratik jamiyat qurish nazariyasi va amaliyoti, iqtisodiyot nazariyasi fanlari mavzularining  milliy g‘oyani  yoritish uchun qo‘shimcha imkoniyat yaratishi. 

Bugungi kunda barcha ta’lim tizimida, shuningdek, oliy ta’lim tizimida ham ta’lim-tarbiya  jarayonida katta o‘zgarishlar amalga oshirilayotganligi. An’anaviy o‘qitish texnologik yondashuvga o‘z o‘rnini bo‘shatib berayotganligi.

Kadrlar tayyorlash milliy dasturida ilk bor mamlakatimiz ta’lim tizimida texnologiyalashtirish muammosi. Texnologiyalardan ta’lim sohasida foydalanish muammolari bo‘yicha mamlakatimizda XX asrning  so‘nggi o‘n yilliklarida, ayniqsa, mustaqillik yillarida ko‘plab katta ishlar amalga oshirilganligi.  

Texnologiya(jarayon sifatida) uchta qoida bilan tavsiflanishi. Sanoat va ijtimoiy texnologiyalar. “O‘qitish texnologiyasi” tushunchasining paydo bo‘lishi. O‘quv jarayoniga texnologik yondashuv. Zamonaviy pedagogikada o‘qitish texnologiyasining asosiy tavsifi. Oliy ta’lim tizimida o‘qitish texnologiyasiga qo‘yiladigan talablar.

Mamlakatimizda mafkuraviy maqsadlarning tubdan yangilanishi,  milliy g‘oyaning omma ongiga uzluksiz singdirib borilishi pedagogik tafakkurni ham o‘zgartirayotganligi. Mafkuraviy jarayonlar pedagogik voqelikni aks ettiradigan ta’limiy faoliyat loyihalarini  asoslaydigan fan sohasini qamrab olishi.  Yangi pedagogik bilimlar ko‘lami Kadrlar tayyorlash milliy dasturi talablari asosida kengayib borayotganligi. Didaktikaning o‘qitish nazariyasi sifatida ikki umumlashgan savolga javob berishi.  “Nimani o‘qitish kerak”  (mazmun) “Qanday o‘qitish kerak” (texnologiya).

Texnologik yondashuvning izohli-tasvirli yondashuvdan farqli jihatlari. 
Har qanday pedagogik texnologiya asosini ilmiy jihatdan qurilgan didaktik jarayon tashkil etishi.

O‘qitish texnologiyalarini loyihalash qonunlari. Fan mavzulari bo‘yicha  o‘quv maqsadlarini aniq belgilash pedagogik texnologiyani loyihalashning dastlabki sharti hisoblanishi.  Mavzu maqsadini aniq o‘rnatish borasidan vazifalar. 

O‘quv fani mavzusi bo‘yicha ovquv axborotlarini saralash qonuni. O‘quv elementlari (O‘YE) va  fan ob’yektlari (FO). Fan rivojining “abstraksiya pog‘onalari”.

Didaktik jarayonni qurish va o‘quv vaqti davomida uni amalga oshirish qonuni. Didaktik jarayon bilan bog‘liq bo‘lgan uch komponentlar: motivatsiya,  talabaning  o‘quv-bilish faoliyati va uni boshqarish. 

Milliy gvoya targ‘iboti texnologiyalari: shakllari, sohalari va yo‘nalishlarining xilma-xilligi. Bugungi kunda fanlarning keng aholi ongiga singdirishning ko‘pgina texnologiyalari mavjudligi. Texnologiyalar jamiyatning barcha sohalarida o‘zining muhim o‘rniga ega ekanligi. Boshqaruv, pedagogik, informatsion intellektual texnologiyalar. Milliy g‘oya targ‘iboti texnologiyalarini ta’lim tizimida keng qo‘llash yo‘llari. Tarbiya. Fan va ilmiy muassasalar. Madaniyat va madaniy-ma’rifiy muassalar. Adabiyot va san’at. Din. Sport. Oila. Mahalla. Mehnat jamoalari va birlashmalari. Zamonaviy tafakkur va ilg‘or pedogogik usullardan foydalanish zarurligining mohiyati. Pedagogik texnologiyalarning ko‘rinishlari - "ta’limiy texnologiya", "pedogogik texnologiya", "tarbiya texnologiyasi",  "rivojlantirish texnologiyalari".  Milliy g‘oyani targ‘ib qilishda ularning o‘rni va ahamiyatining oshib borishi.

Milliy g‘oya targ‘iboti texnologiyalari; shakllari, sohalari va yo‘nalishlari
Milliy g‘oya targ‘ibotini tashkil qilishning psixologik, pedagogik asoslari. Milliy g‘oya targ‘ibotini tashkil qilishda yaxshi dastur tuzishning ahamiyati.  Dastur tuzishda e’tiborga olinishi lozim bo‘lgan jihatlar:

Milliy g‘oyaning samaradorligini oshirishning targ‘ibot texnologiyalariga ham bog‘liqligi. Targ‘ibot texnologiyalarining samaradorligiga erishishda targ‘ib etish yangiliklarini, ta’limiy jarayonlardagi mustaqillikni ta’minlab berishi bilan ajralib turishi lozimligi. "Izohli-tasviriy yondashuv" texnologiyalarida yangi yo‘nalish ekanligi. Uning samaradorlik darajasi o‘lchamlari. Milliy g‘oya targ‘iboti texnologiyalarining samaradorligini sotsial, madaniy, ijtimoiy-iqtisodiy hayot, insonlarning turmush sharoitida yangilanishlar, o‘zgarishlar bilan bog‘liqligi. 

Milliy g‘oya targ‘iboti texnologiyalarining samaradorligini oshirishning yo‘llari.

Milliy  g‘oya  targ‘ibotida  so‘z  va  amal  birligi.  Jamoatchilikning qiziqishi, maqsad va intilishlarini hisobga olish. Targ‘ibotlarning ishonchliligini ta’minlash.

Milliy g‘oya targ‘ibotida zamonaviy texnologik uslublar tushunchasi, uning  ma’no-mazmuni. Milliy g‘oyani targ‘ib qilishning an’anaviy va zamonaviy yo‘nalishlari. Uni tushunarli, hammabop texnologiyalar asosida ommalashtirish. Yangi zamonaviy texnologiyalarni milliy g‘oya takomilida alohida nisbatga egaligi. Zamonaviy texnologik uslublar to‘g‘risida an’anaviy nazariyalar, modernizatsiya jarayonlari. 

Milliy g‘oya targ‘ibotida zamonaviy texnologiyalarning asosiy vazifasi  Milliy g‘oya targ‘ibotida zamonaviy o‘zaro muloqot, bahs, munozara, masofali o‘qitish, "Ekspert baholash" usuli, "Klaster" usuli,  "Sinkveyn" usuli, "O‘yinlar nazariyasi" usuli, "Aqliy hujum"  usuli, “Menyu” usuli va shu kabi interfaol usullarni tashkil qilish uslublaridan foydalanishning ahamiyati. 

Milliy g‘oya targ‘iboti faninin o‘qitishda interfaol usullarning o‘ziga xos jihatlari. Interfaol usullarning o‘quv tarbiyaviy masalalarini echishdagi qiyosiy imkoniyati.  

Interfaol usullarni tanlashda mavzudan ko‘zlangan maqsad, mazmunga moslashish, talaba va o‘qituvchining imkoniyatlari.  

Interfaol usullar ta’lim tarbiya, rivojlantirish masalalarini echishga yuqori darajada  yo‘naltirilganligi. O‘qitish usullaridan foydalanishda pedagogning shaxsiy imkoniyatlari va o‘quv jarayonini tashkil etish shakllari bilan mos kelishi. Interfaol usullarning pedagogik texnologiya tamoyillariga mos kelishi. 

Milliy g‘oya targ‘ibotida "Jamoatchilik bilan aloqalar" tushunchasi, ma’no va mazmuni. Milliy g‘oya targ‘ibotida jamoatchilikning qabul qilish darajasi va yo‘nalishlari. 
Milliy g‘oyaning mohiyatini tushuntirishda, uni qo‘llab-quvvatlashlariga erishishda jamoatchilik bilan aloqalarning o‘rni. 
Milliy g‘oyani targ‘ib etishda jamoatchilikning manfaati va istaklarini o‘rganish. Jamoatchilik fikrida ob’yektivlik va sub’yektivlik holatlari. 

Milliy g‘oyani yangi texnologiyalar asosida targ‘ib qilish, uni bosqichma-bosqich asosida amalga oshirish. Milliy g‘oya targ‘ibotida Ommaviy axborot vositalarining o‘rni. Ommaviy axborot vositalarining "to‘rtinchi hokimiyat" sifatidagi asosiy mezonlari. OAVning milliy g‘oyani aniq va tezkor ravishda ta’minlab berishdagi ta’siri. Jamoatchilik fikrini milliy g‘oya negizlari va tamoyillari asosida shakllantirish vazifalari. OAV orqali turli yot g‘oyalar kirib kelishining oldini olish imkoniyatlari. "Ommaviy madaniyat" ga qarshi ta’sir ko‘rsatish usullari. Turli OAV tashkil etilishi. OAV - milliy g‘oya tamoyillari va negizlariga tayanib faoliyat olib borishi zarurligi. Globallashuv va OAV ko‘rinishlari. Internet tizimi. Reklama. E’lonlar. Turli xil kinofilmlar targ‘iboti. Seriallar. An’anaviylik va zamonaviylik munosabatida milliy g‘oya targ‘iboti texnologiyalarining ahamiyati.

Milliy g‘oya targ‘ibotida xalq og‘zaki ijodini o‘rganishning ahamiyati katta ekanligi. Xalq o‘yinlari, xalq og‘zaki ijodining ma’naviy-ma’rifiy imkoniyatlari ommabopligi bilan ajralib turishi. Xalq og‘zaki ijodining dostonchilik, baxshichilik yo‘nalishlaridagi ijod namunalarida ham yoshlarning ma’naviy- ruhiy kamolotini yuksaltirishga xizmat qiladigan qator bunyodkor g‘oyalar o‘z aksini topganligi.

Xalq o‘yinlarini tiklash borasida amaliy hatti-harakatlar olib borish zarurligi. Xalq o‘yinlarini tiklashda oila, mahalla,  ta’lim muassasalari hamda milliy g‘oya targ‘ibotiga mas’ul tashkilotlar hamkorligini yo‘lga qo‘yish lozimligi. 

Xalq og‘zaki ijodini o‘rganishga yangicha yondashuvning talab etilishi. 

Milliy g‘oya va milliy mafkura – bu nafaqat o‘zbeklarning, balki O‘zbekistonda istiqomat qiluvchi barcha O‘zbekistonlik fuqarolarinng g‘oya va mafkurasi ekanligi. Milliy g‘oyada O‘zbekistonda yashovchi barcha millat va elat vakillari manfaatlarining  ifoda etilganligi. 
Milliy madaniy markazlarni milliy g‘oya targ‘ibotiga kengroq jalb etish katta ahamiyat kasb etishi. Milliy madaniy markazlar tomonidan o‘tkaziladigan turli xil tanlovlar, ilmiy seminar va madaniyat kunlari xalqlar o‘rtasidagi tinchlik va barqarorlikni ta’minlashda muhim rol o‘ynashi.
Dunyo rivojlanishining yangicha bosqichi. "Globallashuv" tushunchasi turli g‘oyalar va mafkuralar ko‘rinishlari va mafkuraviy ta’sirlar darajasi. Yot va zararli, tajovuzkor g‘oyalar ham mavjudligi
 Globallalshuv sharoitida texnologiyalardan turli-xil maqsadda foydalanish ehtimoli. Milliy g‘oya targ‘ibotida zamonaviy texnologiyalardan jamoat bilan munosabatlar tizimida ezgu maqsadlarga yo‘nalganligining ahamiyati. Jamoada fidoiylik, vatanparvarlik va fuqarolik pozitsiyasini shakllantirish.

 Globallashuv va liberallashuvning insonlar ongi va dunyoqarashiga ta’siri. Ma’naviy tahdid ko‘rinishlari va ularning oldini olish. O‘zbekistonning mustaqil taraqqiyot yo‘lini amalga oshirishda turli ezgu g‘oyalar ahamiyatining oshib borishi.

Milliy g‘oyaning asosiy tashuvchisi – yoshlar ekanligi. Milliy g‘oya targ‘iboti texnologiyalaridan foydalanishning asosiy maqsadi. 
Yoshlar bilan ishlashda targ‘ibot texnologiyalaridan foydalanishning o‘ziga xos jihatlarini hisobga olish. 

Globallashuv jarayonida mafkuraviy targ‘ibot texnologiyalarining ta’siri. Yoshlarning ongini zaharlash va ularni o‘z manfaatlari yo‘lida foydalanishning zararli oqibatlari. Yoshlar qatlami orasida milliy g‘oya targ‘ibotini keng ko‘lamda yoyish, mohiyatini ochib berishga xizmat qiladigan turli interfaol usullari. 
II. Mutahassilik fanlaridan sinov imtihonlarining o‘tkazilish tartibi

1. Kirish imtihonlari mahsus veb kameralar bilan jihozlangan xonalarda karantin qoidalarga amal qilingan holda o‘tkaziladi. 

2. Imtihonga talabalarning telefon, kitob, shpargalka kabi taqiqlangan buyumlarni olib kirishlariga yo‘l qo‘yilmaydi. 

3. Talabalar imtihonga kirishidan oldin maxsus detector orqali tekshiruvdan o‘tkaziladi. Tekshiruv vaqtida taqiqlangan buyumlarni topshirishdan bosh tortsa imtihonga qo‘yilmaydi.

4. Imtihon vaqtida nazoratchilar tomonidan taqiqlangan buyumlar aniqlangan taqdirda imtihondan chetlatiladi. 

5. Imtihon boshlanganidan so‘ng kech qolgan talabalar imtihonga kiritilmaydi.

6. Yozma ish uchun 3 soat vaqt beriladi. 3 soatdan so‘ng daftarlar yig‘ib olinadi. Boshqa kunga ham ko’chirilmaydi. 

7. Yozma ish yakunlangach o‘sha yerning o‘zida daftarlar shifrlanib, tekshiruvchilarga beriladi. Tekshiruvchilar ishini yakunlagach shu yerning o‘zida baholar qaydnomalarga ko‘chiriladi. Ertasi kuni imtihon natijalari rasmiy saytda e’lon qilinadi.

III. Baholash mezonlari

Baholash mezoni 0 balldan 100 ballgachani tashkil etadi. 


Har bir yozma ish fanni qamrab oluvchi barcha bo‘limlarni o‘z ichiga olgan 5 tadan savoldan iborat bo'lib, har bir savol uchun esa maksimal 20 ball belgilangan. Variantdagi har bir savolga yozilgan javoblarning mazmuniga qarab, ularga quyidagicha miqdorda ballar belgilanadi:
	Har bir javob uchun qo‘yiladigan

ball
	                 Mezon

	17,2-20
	1. Mustaqil mushohada asosida to‘g‘ri va to‘liq javob yozilsa;

2.  Savolning mazmuni, mohiyati izchil yoritilsa;

3. Shuningdek, ijodiy yondashilsa;

4. Javobda mantiqiy yaxlitlikka erishilsa;

5.  Mavzuga ko‘ra hulosa yozilsa.

	14,2-17,1
	1. Mustaqil mushohada asosida to‘g‘ri lekin to‘la javob yozilmasa;

2. Savolning mazmuni, mohiyati qisman yoritilsa;

3. Shuningdek, ijodiy yondashilsa;
4. Javobda mantiqiy yaxlitlikka erishilsa;

5. Mavzuga ko‘ra hulosa yozilsa. 

	11-14,1
	1. Mustaqil mushohada asosida to‘g‘ri lekin to‘la javob yozilmasa;

2. Savolning mazmuni, mohiyati qisman yoritilsa;

3. Shuningdek, ijodiy yondashilmasa;
4. Javobda mantiqiy yaxlitlikka erishilmasa;
5. Mavzuga ko‘ra hulosa yozilmasa.

	0-10,9
	1. Mustaqil mushohada asosida qisman bo’lsada javob yozilmasa;

2. Savolning mazmuni, mohiyati qisman yoritilmasa;

3. Shuningdek, ijodiy yondashilmasa;
4. Javobda mantiqiy yaxlitlikka erishilmasa;
5. Mavzuga ko‘ra hulosa yozilmasa.

